
<<ԵՐԵՎԱՆ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՐՏԻ 18-Ի № 316-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>
Հայաստանի Հանրապետության կառավարության որոշման
Անհրաժեշտություն - Երևան քաղաքի Թումանյան, Նալբանդյան, Ավագ Պետրոսյան փողոցներով և Սայաթ-Նովա պողոտայով պարփակված տարածքի նկատմամբ բացառիկ` գերակա հանրային շահ ճանաչելու համար անհրաժեշտ է <<Ավագ-Շին>> ՍՊ ընկերության հետ կնքել սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագիր, քանի որ համաձայն <<Հասարակության և պետության կարիքների համար սեփականության օտարման մասին>> ՀՀ օրենքի /այսուհետ` Օրենք/ 7-րդ հոդվածի 3-րդ կետի, եթե հասարակության և պետության կարիքների համար օտարվող սեփականության ձեռքբերողը պետությունը չէ, ապա բացառիկ` գերակա հանրային շահ ճանաչելու մաuին կառավարության որոշմանը կցվում է համապատաuխան ոլորտի պետական կառավարման մարմնի և ձեռքբերողի միջև կնքված պայմանագիրը, որով uահմանվում են uեփականության oտարման գործընթացի ընթացքում պետության և ձեռքբերողի իրավունքները, պարտականություններն ու պատաuխանատվությունը: Եթե ձեռքբերողը Երևանի համայնքը չէ, և եթե oտարվող գույքը գտնվում է Երևան քաղաքի վարչական տարածքում, ապա Հայաuտանի Հանրապետության կառավարությունն իրավունք ունի uույն մաuով նախատեuված պետության անունից պայմանագիրը կնքելու լիազորությունը` որպեu պատվիրակված լիազորություն, վերապահելու Երևանի քաղաքապետին: Այդ պայմանագիրն ուժի մեջ է մտնում բացառիկ` գերակա հանրային շահ ճանաչելու մաuին կառավարության որոշումն ուժի մեջ մտնելու պահից:

Բացի այդ, Հայաստանի Հանրապետության կառավարության 2010 թվականի մարտի 18-ի հ. 316-Ա որոշմամբ սահմանված պարտավորությունները կատարելը ավարտին հասցնելու համար անհրաժեշտություն է առաջացել կատարել փոփոխություններ նշված որոշման մեջ: 
Ընթացիկ իրավիճակը և խնդիրները - Հայաստանի Հանրապետության կառավարության 2010 թվականի մարտի 18-ի հ. 316-Ա որոշմամբ Հայաստանի Հանրապետության կառավարությանն առընթեր Հայաստանի Հանրապետության ոստիկանության ենթակայության` <<Երեխայի զարգացման կենտրոն>> ՊՈԱԿ-ին ամրացված անշարժ գույքը օտարվել է <<Ավագ-Շին>> ՍՊ ընկերությանը` օտարվող գույքի վաճառքի գինը սահմանելով 866200000 դրամ: Նշված որոշման համաձայն Հայաստանի Հանրապետության և ընկերության միջև 19.05.2010թ-ին կնքվել է.  .

1) անշարժ գույքի առուվաճառքի պայմանագիր - Նալբանդյան 106/1 հասցեում գտնվող անշարժ գույքը <<Ավագ Շին>> ՍՊԸ-ի օտարելու մասին` պայմանով, որ ընկերությունը պայմանագրի կնքումից հետո երկու տարվա ընթացքում Հայաստանի Հանրապետության ոստիկանության արտաբյուջետային հաշվին է փոխանցում պայմանագրի գինը` 866200000 դրամ: 

2) նախնական առուվաճառքի պայմանագիր - Նալբանդյան 106/1 հասցեում կառուցվելիք բազմաֆունկցիոնալ բազմահարկ շենքից 1796.9 քմ մակերեսով տարածք Հայաստանի Հանրապետությանը` ի դեմս ՀՀ կառավարությանն առընթեր ՀՀ ոստիկանությանը վաճառելու մասին: Պայմանագրով սահմանվել է, որ գույքը ՀՀ ոստիկանությանն է հանձնվում նախնական առուվաճառքի պայմանագիր կնքելուց հետո 2 տարվա ընթացքում և Պայմանագրի գինը կազմում է  866 200 000 դրամ: Շենքի շինարարության ավարտի փաստագրման ակտի կազմումից հետո` 10 օրվա ընթացքում պետք է կնքվի հիմնական պայմանագիր:

2010թ. մայիսի 24-ին կատարվել է նշված պայմանագրերից ծագող իրավունքի պետական գրանցում և <<Ավագ Շին>> ՍՊԸ-ին է տրվել Նալբանդյան 106/1 հասցեում գտնվող անշարժ գույքի սեփականության իրավունքի վկայականը:

Սակայն հետագայում նշված տարածքում քաղաքաշինական ծրագիրը համալիր իրականացնելու նպատակով ՀՀ կառավարության 09.09.2010թ. հ. 1258-Ն որոշմամբ Երևան քաղաքի Թումանյան, Նալբանդյան, Ավագ Պետրոսյան փողոցներով և Սայաթ-Նովա պողոտայով պարփակված տարածքի նկատմամբ ճանաչվել էր բացառիկ` գերակա հանրային շահ և տարածքի ձեռքբերող էր ճանաչվել <<Ավագ-Շին>> ՍՊ ընկերությունը: Նշված որոշմամբ օտարման գործընթացի վերջնաժամկետ է սահմանվել 2012 թվականի հունվարի 1-ը: Օրենքի 10-րդ հոդվածի 1-ին կետի համաձայն <<Ձեռքբերողը պարտավոր է մինչև բացառիկ` գերակա հանրային շահ ճանաչելու մաuին կառավարության որոշմամբ uահմանված uեփականության oտարման գործընթացն uկuելու վերջնական ժամկետից oտարվող uեփականության uեփականատերերին և oտարվող uեփականության նկատմամբ գույքային իրավունքներ ունեցողներին պատշաճ ձևով ուղարկել uեփականության oտարման պայմանագրի (այuուհետ` oտարման պայմանագիր) նախագիծը>>: Ըստ Հայաստանի Հանրապետության և <<Ավագ-Շին>> uահմանափակ պատաuխանատվությամբ ընկերության միջև կնքված պայմանագրի Տարածքում նախատեսվում էր կառուցել բնակելի շենք մինչև 16 վերգետնյա հարկերով: Օտարման գործընթացի ընթացքում Տարածքին հարակից բնակելի շենքերի բնակիչների բողոքների հիման վրա ՀՀ կառավարության 18.05.2011թ. հ. 438-Ա որոշմամբ ստեղծվեց միջգերատեսչական աշխատանքային խումբ` Տարածքում բազմաբնակարան շենքի կառուցման հետ կապված խնդիրները բազմակողմանի ուսումնասիրելու և համապատասխան առաջարկություններ ներկայացնելու նպատակով: Նշված աշխատանքային խմբի 25.05.2011թ. առաջին նիստի ժամանակ առաջարկվեց կասեցնել Տարածքում շինարարական աշխատանքները և կատարել միայն երկրաբանական հետազոտություններ, միաժամանակ առաջարկվեց Երևանի քաղաքապետարանի աշխատակազմի ճարտարապետության և քաղաքաշինության վարչությանը իրականացնել նախագծային փաստաթղթերի համաձայնեցում: Արդյունքում բավական երկար ժամանակահատվածով կասեցվեց Տարածքում շինարարական աշխատանքների իրականացումը: 
Հաշվի առնելով վերը նշված տարածքում որոշ սեփականատերերի չի ուղարկվել օտարման պայմանագրերի նախագծեր, որոշ սեփականատերերի ուղարկվել է` սակայն չի կնքվել պայմանագրերը: Օրենքի 16-րդ հոդվածի 1-ին կետի ուժով ՀՀ կառավարության 09.09.2010թ. հ. 1258-Ն որոշումը չօտարված սեփականությունների մասով համարվել է անվավեր: Ստեղծված իրավիճակում հնարավոր չէր նաև կառուցել շենքը և ՀՀ կառավարության 2010 թվականի մարտի 18-ի հ. 316-Ա որոշմամբ սահմանված ժամկետում հանձնել ՀՀ ոստիկանության ենթակայությանը: 

Կարգավորման նպատակը և բնույթը - հաշվի առնելով արդեն իսկ հաստատված քաղաքաշինական ծրագրերի իրականացման անհրաժեշտությունը և այն հանգամանքը, որ ՀՀ կառավարության 09.09.2010թ. հ. 1258-Ն որոշմամբ <<Ավագ-Շին>> ՍՊ ընկերությունը հանդիսանում էր նշված տարածքների ձեռքբերող և կազմվել է նշված տարածքի նկարագրային արձանագրությունները, դրանք տրամադրվել են <<Ավագ-Շին>> ՍՊ ընկերությանը, որոնց հիման վրա  պատվիրվել է գնահատման աշխատանքներ, օտարվող սեփականության սեփականատերերի և այլ գույքային իրավունք ունեցողների հետ տարվել են  բանակցություններ, տարածքում մեծ մասամբ կատարվել են օտարման գործընթացներ, ինչպես նաև հաշվի առնելով <<Ավագ-Շին>> ՍՊ ընկերության դիմումը Երևանի քաղաքապետին, առաջարկվում է լիազորել Երևանի քաղաքապետին <<Ավագ-Շին>> ՍՊ ընկերության հետ կնքել նոր պայմանագիր: Բացի այդ հաշվի առնելով այն հանգամանքը, որ ՀՀ կառավարության 2010 թվականի մարտի 18-ի հ. 316-Ա որոշման 4-րդ կետի պահանջի կատարումն ապահովելու նպատակով ընկերությունը արդեն իսկ Երևանի Կենտրոն վարչական շրջանում իր միջոցներով վարձակալել է շենք և անհատույց հանձնել <<Երեխայի զարգացման կենտրոն>> ՊՈԱԿ-ի օգտագործմանը մինչև ՀՀ կառավարության 2010 թվականի մարտի 18-ի հ. 316-Ա որոշման 3-րդ կետի 2-րդ ենթակետի <<բ>> պարբերությամբ սահմանված ժամկետի լրանալը` շենքի շինարարության շահագործման փաստագրման ակտի կազմումից հետո 10 օր, առաջարկվում է կատարել փոփոխություն ՀՀ կառավարության 2010 թվականի մարտի 18-ի հ. 316-Ա որոշման 3-րդ կետի 1-ին ենթակետի <<բ.>> և 2-րդ ենթակետի <<ա.>> պարբերությունների մեջ <<երկու տարվա ընթացքում>> բառերը փոխարինել <<չորս տարվա ընթացքում>> բառերով:
Ակնկալվող արդյունք – պայմանագրի կնքումից հետո հնարավոր կլինի նշված տարածքի նկատմամբ ճանաչել նոր բացառիկ` գերակա հանրային շահ և ավարտին հասցնել քաղաքաշինական ծրագրի իրականացումը, ինչպես նաև տարածքում կառուցված շենքից համապատասխան տարածքը հանձնել ՀՀ ոստիկանությանը:

Երևանի քաղաքապետ Տարոն Մարգարյան
